
Sarajevo, 18.03.2008.g.
A. Osvrt predsjednika Udruženja 
Prof.dr. Ismet Dizdarević, predsjednik UG NARKO- NE 

Sudeći prema ishodima onoga što smo u 2007. godini, i kako smo i zašto  radili  možemo s ponosom izjaviti da smo radili ono što smo trebali i onoliko koliko smo optimalno mogli. Prezentirani rezultati nedvojbeno govore da smo  mnogo korisnog ostvarili u prevenciji ovisnosti. 
Činjenice pokazuju: 

(1) da smo u okviru projekta «Razvoj preventivne strategije i programa» metodološki dobro koncipirali i uspješno realizirali osam visoko kvalitetnih edukativnih programa. Učesnici - zaposlenici Udruženja, u procesu edukacije, slušali predavanja vrsnih stručnjaka i aktivno sudjelovali u dijalozima o izradi i primjeni dizajna evaluacije, o načinu i korisnosti primjene primjerenih didaktičkih formi rada u radionicama, o konzaltingu i treningu za sprovođenje Petogodišnjice i o odgovarajućim aspektima supervizije;

2) da su mladi, okupljeni iz raznih gradova Bosne i Hercegovine, zajedničkim aktivitetom kreirali dobro osmišljene i uvježbane teatarske igrokaze iz prevencije ovisnosti i mentalnog zdravlja i da su zanimljivim prikazivanjem podsticajnih scena i životnih dijaloga otkrivali, i mladim i odraslim gledateljima, stvarne izvore ovisnosti i moguće puteve prevencije ;  

(3) da su srednjoškolci i studenti pokrenuli  izdavanje magazine za prevenciju “PREVENTEEN” i da su uredili i publicirali četiri broja. Sadržaj, stil pisanja i način uređivanja PREVENTEENA-a uvjerljivo govori o njegovoj originalnosti, primjernoj svrsishodnosti i prilagođenosti potencijalnim čitateljima;  

(4) da smo organizirali sadržajno bogatu, fleksibilno vođenu i preventivno višestruko korisnu proslavu  petogodišnjeg djelovanja Udruženja NARKO-NE;  

(5) da su se ostvarivali preventivni planovi i u drugim oblicima djelovanja: sa studentima iz Švicarske, nastavila se realizacija tradicionalnog , dobro koncipiranog aktiviteta - jednomjesečnog  projekta  Interkulturalne kreativne aktivnosti, u školama i lokalnim zajednicama se nastojalo da se putem radionica smanji riziko faktor ovisnosti, a ostvareni su preduvjeti za uposlenje četiri mlada stručnjaka, ranija volontera Udruženja radi unapređenja postojećih i novih aktivnosti UG NARKO-NE,
(6) i da se neprekidno i vrlo uspješno djelovalo u smjeru ostvarivanja glavnih projektnih aktivnosti (druženje volontera i djece, supervizija, savjetodavni sastanci i radionice, aktivitet dviju radnih grupa volontera, coaching i supervizija stručnih saradnika, evaluacija, monitoring i izvještavanje ) i posebnih aktivnosti i događaja (Prva regionalna konferencija na kojoj su razmatrani relevantni aspekti psihosocijalne podrške vulnerabilnoj djeci, predavanje za volontere i stručne suradnike i druženja na izletima). 

Uspješno ostvarenje planiranih, preventivnih aktivnosti u 2007. godine možemo najviše zahvaliti izrazitoj i poletnoj aktivnosti mladih volontera Udruženja, svestranim, znalačkim, primjerenim i fleksibilno vođenim djelovanjem direktorice, volonterice s. Magdalene Schildknecht, članovima Upravnog odbora, takođe volonterima, na njihovoj ispoljenoj visokoj motiviranosti, dobrom poznavanju problematike ovisnosti i iskazanoj potrebi za cjelovitim uvidom i neposrednim sudjelovanjem u procesima realizacije planiranih aktivnosti Udruženja, uposlenicima, mladim stručnjacima (projekt koordinatorima i pripravnici) za njihove umijeće i vitalnost od koje uveliko zavisi rješavanje mnogobrojnih praktičnih problema utakanih u svaki vid djelovanja Udruženja i, posebno, donatorima (Nezavisni biro za humanitarna pitanja IBHI, Švicarska agencija za razvoj i suradnju –SDC, Otvoreno društvo SOROŠ, HKO Kruh sv. Ante, osobno fra. Stipanu Radiću, ravnatelju) i stručnim suradnicima pro Mente (mr. Dženani Husremović i Steve Powell). 
B. Menadžment

S. Magdalena Schildknecht, direktorica UG NARKO-NE 

Godinu 2007. ističe na jednoj strani konsolidiranje postojećih struktura i procesa. Strateški plan koji je odobrila Skupština 23.03.2006.g., nam je i dalje smjernica za razvoj organizacije i njenih kapaciteta. Na drugoj strani se javilo dosta neočekivanih izazova koje su doprinijeli dinamičnom i fleksibilnom stilu rukovodstva organizacije. 

1. 2007. godinu je odlikovao povećan obim posla i osoblja. Razlog tomu je da smo neočekivano dobili financijska sredstava ne samo za jednogodišnji projekt „Razvoj preventivne strategije i programa u lokalnoj zajednici“ nego i projekt „Putokazi u zdravije društvo – Intercity teatar i interaktivni časopis“ od Fonda Otvoreno društvo BiH. U kratkom vremenu su se našem četveročlanom timu pridružila još 4 pripravnika i jedan stipendista. Menadžmentu se postavio izazov da na pametan način izbalansira potrebe za vođenja i razvoj organizacije, stručnih programa, programa za lobiranje i promoviranje našeg rada, za learning-on-the-job za sve zaposlenike i za organiziranje svakodnevnog rada. 

2. Krajem juna je Tamara Mišković, projekt koordinatorica „Intercity teatar“ projekta i menadžerica ureda NARKO-NE otišla na postdiplomski studij na dvije godine u Sjedinjene Američke Države. Četiri godine je radila u NARKO-NE-u i uveliko je doprinosila izradi unutrašnjih menadžment struktura i umrežavanju sa partnerima u BiH kao i stručnom razvoju Udruženja. 

Njenim odlaskom izgubili smo posljednju saradnicu koja je završila „Dvogodišnje usavršavanje za praktičnu prevenciju ovisnosti u radu sa mladima 2003.-05.g

3. Ove promjene su nam pokazale važnost definiranih procesa i navika, kojih se svi zaposlenici pridržavaju. Svako jutro započinjemo sa kratkom koordinacionom sastankom, na kojem se predstavljaju očekivani rezultati za današnji dan i ako je potrebno dogovara se zajednički rad. 
Petkom svaki član tima dostavlja direktorici očekivane rezultate u narednoj sedmici, sa izvorom verifikacije. Očekivani rezultati, kao i neki vanredni događaji se zavode u zapisnik, koji se prosljeđuje početkom sedmice svim zaposlenicima. 

Supervizija i redovni razgovori sa zaposlenicima podržavaju razvoj povjerenja i strpljenja u „burnim“ vremena.

4. Preko projekta „Razvoj preventivne strategije i programa“ ne samo pripravnici, nego i cijeli tim zaposlenika je mogao učestvovati u kvalitetnim edukativnim programima:

20.04., 24.05.
Treninzi za pripravnike na teme SWOT-analize, planiranje rada


mr Dženana Husremović, proMente

15.04 i 07.06
Edukacija na temu metodike i didaktike vođenja radionica. 
prof.pred.odg. Naira Hodžić, iz Omladinskog centra SEZAM iz Zenice

29.05. i 05.07
Edukacija na temu igre uloga kao metode vođenja radionica 
Nermina Vehabović-Rudež, dipl.psiholog, psihoterapeut i supervizor 

12.07.07.
Dizajn evaluacije prilikom petogodišnjeg djelovanja UG NARKO-NE


Facilitator Alma Pliska-Đorđević, CRS 

13.08.-15.09.07
Konzalting i trening za timsko sprovođenje Petogodišnjice 15.09.07
Dženana Alađuz, Ševko Bajić, UG INFOHOUSE za unapređenje informacijskih nauka

18./19.09.07
Edukacija na temu metoda i tehnika evaluacije, 
Steve Powell, proMente

09.10., 27.11.¸  Edukacija i izrada dizajna evaluacije projekta „Stariji brat, starija sestra“, 


Steve Powell, proMente

13.11.07. Supervizija kao intervencija 
Lilja Cajvert, voditeljica postdiplomskih 

06.12.07
4 člana tima učestvuju od decembra 2007. do septembra 2008. godine u DELTA for the Balkans – Međuetnički dijalog za ljudska prava i demokratiju (Development Education and Leadership Teams in Aktion

Supervizija tima

05.04., 15.05., 28.08., 20.09., 29.10.2007.

Nermina Vehabović-Rudež, profesionalni supervizor i psihoterapeut. 

C. PET GODINA NARKO-NE, 15. septembar/rujan 2007.g., Pozorište mladih, Sarajevo
Na proslavi kojoj je prisustvovalo 150 gostiju, premijerno je prikazana predstava Bolje sutra, koju su izveli volonteri projekta Intercity teatar, pod vodstvom glumice Dženite Imamović.
Preko 90 volontera iz 6 bh. općina je primilo certifikate kao potvrdu o učešću u projektima Udruženja. 

Ovom prilikom prisutnima su se obratili: prof. dr. Ismet Dizdarević, predsjednik Udruženja, s. Magdalena Schildknecht, direktorica UG NARKO-NE; dr. Goran Čerkez, pomoćnik ministra zdravstva i fra. Petar Anđelović, osnivač Kruha sv. Ante

Program je također uključivao:

· Izložbu plakata, koje su izradili volonteri Intercity teatar projekta
· Ovom prilikom je predstavljen i 3. broj magazina PREVENTEEN, čija je glavna tema bila „slobodno vrijeme“

· Sansibar, bezalkoholni kokteli tj. zdravo osvježenje, pripremljen je od strane volontera Interkulturalnih kreativnih sedmica iz Viteza.

D. „Stariji brat, starija sestra“ 

Socijalno uključivanje i pružanje psihosocijalne podrške vulnerabilnoj djeci kroz volonterski angažman mladih i odraslih. 
Alma Hadžiskakić, dipl scr., projekt koordinatorica

Projekt je omogućio djeci i mladima koji su izloženi povećanom riziku za razvoj ovisnosti izgradnju bliskog i povjerljivog odnosa sa jednim studentom ili studenticom. Cilj smo ostvarili tako što smo povezali djecu osnovnoškolskog uzrasta, koja su klijenti Centra za socijalni rad i koja potiču iz materijalno i socijalno ugroženih porodica, sa jednom «starijom sestrom» ili jednim «starijim bratom» – studentom humanističkih nauka, sa kojima se djeca druže jednom sedmično. 

Projektom smo nastojali da kroz društveno korisni angažman mladih ljudi promičemo ideju volonterizma i širenje altruizma među mladima. Razvijajući novi način rada, uticali smo i na izgradnju socijalne mreže - veze između nevladinog i vladinog sektora, djece i odraslih, fakulteta i prakse.

Projekat smo realizovali kroz partnersku saradnju sa JU Kantonalnim centrom za socijalni rad Sarajevo i Centrima za socijalni rad Istočna Ilidža i Istočno Novo Sarajevo. Pored toga, ostvarili smo i saradnju sa Fakultetom političkih nauka Sarajevo, odsjekom za socijalni rad, te Filozofskim fakultetima na Palama i u Sarajevu, odsjecima za pedagogiju i psihologiju. 

U julu 2007. godine uspješno je okončan 3. ciklus, a od oktobra 2007. godine započeli smo sa realizacijom 4. projektnog ciklusa. 

U prethodnom ciklusu, od septembra 2006. do jula 2007. godine bilo je uključeno 56 volontera i 56 djece. U 4. projektnom ciklusu, koji je započeo u septembru 2007., a trajati će do jula 2008. godine uključeno je 41 dijete i 41 volonter/ka - studenti socijalnog rada, pedagogije i psihologije. 23 volontera uključena su u projekt već 2 ili 3 godine, a 18 njih su novi volonteri. Volonteri su podijeljeni u 4 grupe, od kojih su dvije u Sarajevu, a dvije u Istočnom Sarajevu. U Sarajevu su uključene Službe socijalne zaštite Centar, Novo Sarajevo i Novi Grad, a u Istočnom sarajevu općine Istočno Novo Sarajevo i Istočna Ilidža.

U 3. projektnom ciklusu bilo je angažovano 7 stručnih saradnica, socijalnih radnica, pedagoga i psihologa, iz Centara za socijalni rad Sarajevo i Istočno Sarajevo, koje su pratile i podržavale volontere u njihovom radu sa djecom. U 4. projektnom ciklusu uključene su 4 stručne saradnice iz Sarajeva i Istočnog sarajeva, te projekt koordinatorica imenovan ispred JU Kantonalnog Centra za socijalni rad Sarajevo. Osim toga, od ove godine su angažovana i dva supervizora za rad sa grupama volontera koji su u projektu 2 ili 3 godine, a cilj supervizijskih sastanaka je rad na profesionalizaciji volontera.
U toku 2007. godine kontinuirano se radilo na realizaciji glavnih projektnih aktivnosti: 

a) Druženje volontera i djece: učenje, odlasci u pozorište, kino, ZOO vrt, šetnju ili na igralište, na radionice ili na neke druge sportske i kulturne manifestacije; u prosjeku jedanput sedmično
b) Supervizija, savjetodavni sastanci i radionice za rad na sebi, za volontere: razgovor o iskustvima u druženju sa djecom i eventualnim poteškoćama, refleksija o profesionalnim vještinama; dva puta mjesečno

c) Aktivnosti dviju radnih grupa volontera: organizacija, fundraising, monitoring i javni rad, vođenje radionica kreativnog i zabavnog karaktera za djecu i volontere,

d) Coaching i supervizija stručnih saradnika: razvoj projekta i podrška u radu sa volonterima,

e) Evaluacija, monitoring i izvještavanje partnera i saradnika o toku projekta

Pored navedenog, tokom 2007. godine realizirane su i neke posebne aktivnosti i događaji:

1) 12. maja/svibnja 2007. godine, u prostorijama Fakulteta političkih nauka u Sarajevu, održana je Prva regionalna konferencija preventivnog projekta «Stariji brat, starija sestra»
Cilj konferencije je bio uspostavljanje regionalne suradnje i unapređenje socijalnog uključivanja i pružanja psihosocijalne podrške vulnerabilnoj djeci kroz volonterski rad mladih i odraslih, te promoviranje i prezentacija dosadašnjih uspješnih rezultata sličnih projekata u regionu.

2) Predavanja za volontere i stručne saradnike - jednodnevna predavanja stručnjaka iz oblasti koje tretiraju problematiku djece i porodice,

prof. predškolskog odgoja Naira Hodžić iz Zenice, na temu: Nenasilna komunikacija po Marshallu Rosenbergu
3) Završni izlet 02.07.07.g.: izlet za djecu i volontere na Igmanu, društvene igre i zajedničko slavlje
Projekat je u 2007. godini finansiran od strane dva njemačka donatora: Renovabis i Fondacija za socijalnu podršku.

E. Intercity tatar projekat 2007

Mirela Džindo, dipl. politolog, projekt koordinatorica

22 srednjoškolca iz 6 bh gradova (Vareš, Sokolac, Vitez, Istočno Novo Sarajevo, Visoko i Busovača), zajedno su osmislili i uvježbali predstavu «Bolje sutra», na temu prevencije ovisnosti i unapređenja zdravlja. Prateći element predstave bila je interaktivna izložba sa publikom putem plakata, koji predstavljaju zaštitne faktore mladih. Tokom sedmodnevnog kampa i trodnevnog seminara stručnjaci za teatar, prevenciju ovisnosti i nenasilnu komunikaciju educirali su mlade i pripremili ih za predstavu. Od septembra 2007. mladi su izveli predstavu sedam puta u Sarajevu, Varešu, Sokoca, Vitezu i Istočnom Novom Sarajevu i putem predstave pokušali senzibilizirati svoje vršnjake, roditelje, nastavnike i širu zajednicu kako bi ozbiljnije pristupili prevenciji ovisnosti, kao i ukazali na zdrave alternative u svakodnevnom životu. Osim toga, volonteri su za svako izvođenje predstave imali zadatak da organizuju cjelokupni program za dva dana: smještaj, prostor, logistiku, kao i da lobiraju lokalnu zajednicu i medije.
Predstava «Od tame droge do zore ljubavi» odigrana je u Zenici i Doboju u januaru i februaru 2007.godine, a u martu 2007. godine predstava je po profesionalnim standardima snimljena u Zenici i time se završio ovaj projektni ciklus.
Novi projektni ciklus započeo je u aprilu 2007. godine.
02.07.-09.07. 2007.
Sedmodnevni kamp u Vogošći iz prevencije ovisnosti, pedagogije doživljaja, osnova teatra i osmišljavanja predstave i kvalitetnog zdravog provođenja slobodnog vremena
18.08./30.08.07
Konkretne projekte aktivnosti započele su sastankom vođa grupa iz gradova mladih. Na sastanku sa njima dogovoren je plan aktivnosti za trodnevnu edukaciju u cilju uvježbavanja predstave, organizacije iste i pripremanja interaktivne izložbe.

23.- 26.08. 2007.
Trodnevni edukacijski seminar u Franjevačkom studentskom domu o prevenciji ovisnosti, osnovama teatra i organizaciji.
15.09.2007 
Predstava «Bolje sutra» premijerno je izvedena na Dan udruženja UG NARKO-NE, u Pozorištu mladih Sarajevo, a zatim je počelo izvođenje predstava po gradovima iz kojih dolaze mladi. 

Tokom izvođenja predstava općine iz kojih dolaze mladi pokazale su gostoprimstvo i želju za sudjelovanjem u organizaciji događaja, tako da su sukladno svojim finansijskim mogućnostima pomogle mladima.

20./21.10.07
Općina Vareš je mladima obezbjedila salu za izvođenje predstave, spavanje u Lovačkom domu « Igrišta» i predvoz do smještaja

03./04.11.07.
Opština Sokolac u saradnji sa crvenim križom Sokolac salu za izvođenje predstave kao i spavanje u hotelu, 

17./18.11.07.
Općina Vitez večeru za sve učesnike, vlasnik motela u Vitezu spavanje, ravnatelj škole prevoz

01./02.12.07.
Opština Istočno Novo Sarajevo salu za predstavu i ruča

Predstave su bile dobro posjećene, a imali su i djelomično medijsku propraćenost državnih i lokanih rtv-a ( RTRS, BH RTV1, lokalni radio « Bobovac», lokalni radio « Busovača», Lokalna televizija i radio Visoko, lokalni radio Vitez)

Donatori: Fond otvoreno društvo BiH; HKO Kruh sv. Ante
F. Preventivni magazin PREVENTEEN 

Dejan Miković, dipl. scr., projekt asistent

Preventeen je originalni pristup prevenciji i jedini magazin u BiH koji se bavi ovom problematikom. Magazin za prevenciju ovisnosti prvi put je pokrenut 2007. godine kao dio projekta „Putokazi u zdravije društvo“. Preventeen je interaktivni preventivni magazin, putem kojeg srednjoškolci i studenti istražuju, informiraju, educiraju i izvještavaju srednjoškolce te preko njih roditelje i nastavnike kao ključne osobe u odgoju o prevenciji ovisnosti. 

Redakciju čine 6 studenata i srednjoškolaca u Sarajevu; 16 dopisnika/srednjoškolaca iz 7 bh. gradova. Magazin se izdaje 4 puta godišnje; a izdanje od 1200 komada distribuira se srednjoškolcima širom BiH

Teme brojeva Preventeena u 2007.g. bile su: 

1. Prevencija ovisnosti na pozitivan način

2. Ljubav i droga, 

3. Provođenje slobodnog vremena na zdrav način i 

4. Prevencija pušenja.

Volonteri su educirani kroz 12 jednodnevnih seminara na teme novinarstva i prevencije ovisnosti i na 8 konzalting sastanaka.
Suradnja
Glavi donator projekta Preventivni magazin je „Dachverband der deutschen Caritas DCV, Freiburg. nositelj i implementator projekta je bio HKO Kruh sv. Ante, pokrovitelj naše organizacije, koji je u okviru programa „Putokaz u zdravije društvo“ u protekle dvije godine realizirao i druge aktivnosti sa partnerima:

EMAUS - Udruga Katoličkih studenata, Sarajevo 
Franjevački studentski dom, Sarajevo,
FRAMA - Udruga katoličke franjevačke mladeži, BiH
G. Interkulturalne Kreativne sedmice/tjedni IKS

Miroslav Valenta, stud. pol., projekt asistent.
Interkulturalne Kreativne sedmice/tjedni IKS su projekt koji nudi mladima interesantne i zabavne preventivne aktivnosti tokom ljetnog raspusta i tako doprinosi izgradnji i promociji alternativa za provođenje slobodnoga vremena u zajednici, a sve u svrhu da mladi na zdrav način zadovolje svoje potrebe za pustolovinom, novim iskustvima i zabavom. U suradnji sa studentima iz Švicarske, UG NARKO NE je realizira ovaj jednomjesečni projekt već šest godina. Ove godine se projekt realizirao u općinama Vareš i Vitez. 0d 22.07. – 19.08.07. su se organizirale radionice gdje su mladi imali priliku koristiti i razvijati svoje stvaralačke, kreativne, umjetničke, socijalne i organizacijske vještine. Radionice su planirali i organizirali studenti socijalnog rada, pedagogije i više umjetničke škole iz Švicarske, zajedno sa srednjoškolcima iz Viteza i Vareša. Mladi su se unaprijed educirali o prevenciji ovisnosti i unapređenju zdravlja, organiziranju i promoviranju projekta u lokalnoj zajednici.

Učesnici projekta
Vitez:
16 srednjoškolaca i studenata iz Viteza i 7 studenata iz Švicarske.

Vareš:
16 srednjoškolaca iz Vareša i 7 studenata iz Švicarske.

Glavne aktivnosti:

U Vitezu su svi projekti u 2007. godini bili bazirani na uređenje školskog parka srednje škole „Vitez“

Jedna od aktivnosti je bila popločavanje već postavljenog amfiteatra ili učionice na otvorenom kao i popločavanje staza koje su vodile do nje. Pored toga mladi su renovirali igralište za odbojku, tj. fiksirali noseće mreže, kupili loptu za profesionalnu odbojku i nabavili mrežu. 

U Varešu je napravljena igra za djecu Twister, potom oslikan zid i uređeno igralište Partizan. Volonteri su ovo igralište očistili, uredili i renovirali postojeće tribine.

Voditelji:
Miroslav Valenta, student politologije, projekt asistent NARKO-NE

Vitez:
Vanja Milinović, studentica hr. i eng. jezika, Vitez.

Vareš:
Aida Zubača, studentica žurnalistike, Vareš.

Partneri

Verein Idemo, udruženje koje su osnovali bivši učesnici projekta u Švicarskoj. 

Općina Vitez
Marija Grabovac, Služba za društvene djelatnosti, ime

Općina Vareš
Rusmir Berberović, Pomoćnik načelnika za društvene djelatnosti i BIZ
H. Razvoj preventivnog programa u školi i lokalnoj zajednici

Edita Čolo, dipl. psih., projekt asistent, pripravnik
Projekt „Razvoj preventivnog programa u školama i lokalnoj zajednici“ se oslanja na iskustva i potrebe proizašle iz rezultata prethodnog projekta “Razvoj strategije za primarnu prevenciju ovisnosti u 6 općina u BiH 2006.g.“ (Doboj, Mostar, Sokolac, Zenica, Tešanj i Žepče).

Projekt je sastavljen od tri elementa i to:

· podržavanje lokalnih zajednica u osmišljavanju programa prevencije ovisnosti 

· program radionica u OŠ “Vareš“ sa nastavnicima, učenicima i roditeljima kako bi izgradili zaštitne faktore i smanjili riziko faktore u školi za nastanak ovisnosti 

· zapošljavanje 4 mlade osobe, nekadašnja volontera UG NARKO-NE, čijim smo zapošljavanjem na godinu dana ojačali svoje kapacitete za rad na praktičnoj prevenciji i njima potrebno jednogodišnje radno iskustvo.
Glavne aktivnosti

1. Uspostavljani sistema uzajamne razmijene informacija i podrške u 6 općina:
1.1
April/maj 07.: Formirana radna grupa od po 2 predstavnika iz Općina: Doboj, Mostar, Sokolac, Tešanj, Zenica, Istočno Novo Sarajevo, (odustalo Žepče),
1.2
18.05. i 07.12.07.g.: Održana dva coaching sastanka s ciljem izrade materijala za strategiju,
1.3
11.09.07., Rad na „Priručniku za izradu strategije i programa prevencije ovisnosti kao dijela strategije omladinske politike u lokalnoj zajednici“. Moderator: Jasmin Bešić, koordinator u projektu podrške i razvoje omladinskih struktura u BiH, GTZ.
2. Uspostavljena saradnja među svim akterima za prevenciju ovisnosti u pilot školi za plansko jačanje zaštitnih faktora:
1.1 Realizirano 7 radionica sa 16 učenika 5., 6., 7.i 8. razreda OŠ „Vareš“ u Varešu, 

1.2 Realizirane 3 radionice sa grupom roditelja, 15 osoba, u radionici su učestvovale samo majke,
2. Jedna informativna radionica sa nastavnicima o zaštitnim i riziko faktorima, i fokus grupa u cilju spoznavanja o stavovima nastavnika o školi kao mjestu za unaprjeđenje zdravlja
3. Osposobljena 4 mlada diplomirana stručnjaka sa usvojenim vještinama i znanjem 

Kao odgovor na problem nedostatka radnih mjesta za mlade osobe koje su tek završile fakultete kao i nedostatka kvalificiranih stručnjaka za primarnu prevenciju ovisnosti, u cilju unapređenja zdravlja UG NARKO NE zaposlio je četiri pripravnika, nekadašnja volontera udruženja: 

Stručni saradnici:
proMente, udruženje za psihološka istraživanja i praksu, Dženana Husremović i Steve Powell,
Njemačko društvo za tehničku suradnju GTZ, Jasmin Bešić, koordinator Programa za mlade,
Donatori:
Nezavisni biro za humanitarna pitanja,

Švicarska agencija za razvoj i suradnju,
Fond otvoreno društvo BiH
I. Rukovodstvo organizacije, Upravni odbor

a) Osoblje

	Rukovodstvo organizacije
	
	Volonterski rad

	Predsjednik:
	
	Prof. dr. Ismet Dizdarević, profesor psihologije,

	Zamjenik predsjednika:
	
	Fra Stipan Radić, ravnatelj HKO „Kruh sv. Ante“,

	Upravni odbor:
	
	Ivona Čelebičić, program koordinator UG proMente za socijalna istraživanja,

	
	
	Marija Grabovac, Služba za društvene djelatnosti, Vitez,

	
	
	Sanja Horvat, menadžer projekta Caritas BK BiH,

	
	
	Tamara Mišković, postdiplomski studiji u SAD, UG NARKO-NE,

	
	
	Atifa Mutapčić, Služba socijalne zaštite Vogošća.

	
	
	

	Zaposlenici
	
	

	Direktorica:
	
	Volonterski rad 

	
	
	s. Magdalena Schildknecht, dipl. psih. i ped.

	Projekt koordinatori2007.g.
	
	Ugovor o radu, svie doprinosi i porezi uplaćeni u Sarajevu

	.
	
	Alma Hadžiskakić, dipl.scr., Stariji brat, starija sestra, od sept. 04.

	
	
	Nerma Daut, dipl. psih, Razvoj preventivnog programa, od okt. 06..

	
	
	Tamara Mišković, dipl. scr., Intercity teatar projekt, do 30.07.07.

	
	
	Mirela Džindo, dipl. pol., Intercity teatar projekt, od jula 07.g.

	Pripravnici 2007.g.:
	
	Pripravnici, ugovor u radu

	
	
	Edita Čolo, dipl. psih., Razvoj preventivnog programa, pripravnik.

	
	
	Dejan Miković, dipl. scr., Preventivni magazin Preventeen, pripravnik.


b) Djelovanje Upravnog odbora:
Održano je ukupno 5 sjednica Upravnog odbora i 5. godišnja skupština, 20.03.07.g.odine. Članovi su redovno prisustvovali svim sjednicama. Redovno se vodio zapisnik i arhivirao u Udruženju. 
Razgovaralo se i raspravljalo se o slijedećim temama.

30.01.07.
Refleksija o Drugoj. konferenciji „Razvoj preventivne strategije na lokalnom nivou, 07.12.06.g. u hotelu Hollywood, Sarajevo

Pripreme za 5. jubilarnu godišnju skupštinu Udruženja

06.03.07
Pregled godišnjeg izvještaja, diskusija o projektnim planovima u 2007.g

20.03.07 
5. godišnja Skupština, izbor novog člana upravnog odbora. Gdin Muhamed Rebihić iz Viteza zamolio ja da ga se zamijeni sa novim članom upravnog odbora. Skupština je izbrala gđu Marija Grabovac, pomoćnica načelnika, Služba za društvene djelatnosti Vitez.

19.06.07.
Usvajanje zapisnika sa 5. godišnje Skupštine; Osvrt na Prvu regionalnu konferenciju projekta „Stariji brat, starija sestra“, 12.05.07.g., diskusija o evaluaciji rada Udruženja

04.09.07.
Diskusija o predviđenoj proslavi Petogodišnjice UG NARKO-NE, 15.09.07.g.; promjene zaposlenika, evaluacija

13.11.07.
Osvrt na proslavu Petogodišnjice Udruženja, planovi za evaluaciji

Ističemo veliki angažman članova Upravnog odbora ne samo na sjednicama nego i na događajima Udruženja.
Sarajevo, 18.03.2008.g. 





Predsjednik UG NARKO-NE

            Ismet Dizdarević
�

